
   Çĕрĕпех садра эп кĕçĕр лартăм.

Ир çинче чĕтре-чĕтре

Хĕр пек хурăн айĕнче вăрантăм,

Ман тавра ишет кăвак тĕтре.



Уйăх та иккен шăнса хутланнă.

Ман мĕлке пек пĕчĕк те çинçе.

Манра сӳннĕ кулă пек шупкалнă,

Çакăннă шур хурăн тăрринче.



Мĕн шыратăп, мĕн-ха эп çухатнă

Çӳç пекех арпашнă пурнăçра?

Мĕн упранă, сан пекех юратнă —

Сан хыçран саланчĕ хам ăшрах.



Тĕкĕнмерĕм, аякра эп тăтăм,

Çунса пĕтрĕм хам тасалăхпах

Телее, куран, илмеççĕ сутăн,

Телее тăваççĕ çынлăхпа.



Иртĕ пурте, манăçа та юлĕ

Ырату касса хăварнă йĕр.

Ас илсен, тен, вăл та çывăх пулĕ,

Пулĕ, тен, татах та савнă хĕр.

  